
Xage
Nabi Xage Alaa Falan Naxan Scbe

Nabi Xage a kawandina ndee nan secbexi
Kitabun yireni ito kui a naxanye ba alogo a xa
a yamaan nawekile e mon xa Ala Batu Banxin ti
Yerusalen yi. A lixi Yahudiyane bata yelin soe
Yerusalen yi keli Babilon yi, e yi suxi konyiyani
denaxan yi. Nabi Xage falani itoe tixi pee keme
suulun nee moxone benun Yesu xa bari. Enun Nabi
Sakari yi nabiya wanla kema waxati kedenni.

Yahudiya singen naxanye mini konyiyaan bun
fo nee keme suulun nee tonge saxan nun solomasexe
benun Yesu xa bari, ne yi lan nun e xa Ala Batu

Banxin ti Babilon kaane naxan kala. A kalan bata
yi nee tonge suulun nan ti na waxatini. Koni e

tunnaxolo nen e ma han nee fu nun solomasexe.
Nanara, nabiin yamaan kuntigine senbe soma lan
wanle ma. A naxa a e nafunle sigama xurunne ayi
nen fannieluma e ghee banxine tiye e Alaa banxin
bote raba. Nabiya falani itoe tiin xanbini, e Ala
Batu Banxin ti nan nee naanin bun ma.

Alaa Banxin ti waxatin bata a li
! Manga Dariyusi a mangayaan nee firinden kike

senninden Xxi singe loxoni, Alatala yi falan ti Nabi
Xage xon Selatili a dii xeme Sorobabeli Yuda ya-
mana kanna xa, e nun Yehosadaki a dii Xemen
Yosuwe saraxarali kuntigina: 2 Alatala Senben
Birin Kanna ito nan falaxi, a naxa, “Yamani ito a
falama, enaxa, ‘Enlan en xa Alatala Batu banxin ti
waxatin naxan yi, na munma a li singen.” ” 3 Nayi,

Nabi Xage yi Alatalaa falani ito ti, a naxa, 4 “€ lan
¢ lu € banxi tofanine kui waxatini ito yi ba, n ma
banxin yi lu kalaxi?” 5 Iki, Alatala Senben Birin
Kanna ito nan falaxi, a naxa, “€ miri ¢ sigati kiin
ma. 6 & bata sansi ghegbe si, koni € ndedi nan
sotoxi. € degema, koni e milugoma. € minma, koni
¢ mi wasama. Dugina £ ma, koni xunbenla mon ¢
ma. € bata ¢ wanla saranna soto, € yi a sa benbeli
soxonxin kui.”

7 Alatala Senben Birin Kanna ito nan falaxi, a
naxa, “€ miri ¢ sigati kiin ma.” 8 Alatala naxa,
“E siga geyane fari, ¢ sa fa wudin na, £ yi n ma
banxin ti alogo n xa sewa a ra, n binyen soto.”
9 Alatala Senben Birin Kanna falan niitora, a naxa,
“€ yengi yi se gbeghbe nan ma nun, koni a mato,
e ndedi nan sotoxi. € naxan namaraxi banxini, n
bata naraxuya ayi n de foyen na. Nanfera? N batu
banxina fe ra, naxan kalaxi. Anu, ¢ birin yengi
doxi £ banxine xon. 10 Na nan a ligaxi tule mi faxi
¢ konni, sansine fan mi bogi. 11 N bata fitina furun
naso yamanani geyane fari, e nun murutu Xeene
nun manpa bili nakone yi. Turen yi dasa. Sansine
mi fa bogi. Muxune nun xuruseene bata toro, e
nun ¢ wali Xonne birin.”

12 Nayi, Selatili a dii Xxemen Sorobabeli nun

Yehosadaki a dii xemen Yosuwe saraxarali kunti-
gin nun yamaan donxen birin naxanye luxi ya-

manani, ne yi Alatalaa falan suxu, e Ala, Alatala
Nabi Xage xe falan naxan tideyi. Yamaan yi gaxu
Alatala yee ra. 13 Alatalaa xerana Xage yi falan
ti yamaan xa alo Alatala a fala kii naxan yi, a
naxa, “N luma nen ¢ xon.” Alatalaa falan nan
na ra. 14 Alatala yi Selatili a dii Xemen Sorob-

abeli bopen nadin, Yuda yamana kanna, e nun
Yehosadaki a dii xemen Yosuwe saraxarali kuntig-
ina e nun yamaan birin alogo e xa fa Alatala
Senben Birin Kanna Batu Banxin ti, e Ala, 15 Manga
Dariyusi a mangayaan nee firinden kike sennin-
den xXi moXonen nun naaninde loXoni.

2

Ala Batu Banxi nenen binyena
1 Kike solofereden xi moxonen nun kedende
loXoni, Alatala yi falan ti Nabi Xage xon, a naxa,
2 “Falan ti Selatili a dii xemen Sorobabeli Yuda ya-

mana kanna nun Yehosadaki a dii xemen Yosuwe
saraxarali kuntlgm nun yamaan birin xa, i naxa,

3 ‘Banxini ito yi noroxi kii naxan yi a singeni, nde
luxi € ye naxan a to na waxatini? A fa di to? Sese
mi a ra € yee ra yi ba?” 4 Nayi, Alatalaa falan ni
ito ra, a naxa, ‘Sorobabeli, i wekile! Yehosadaki a
dii xemen Yosuwe, saraxarali kuntigina, i wekile!
€ tan yamanan muxune birin, € wekile!” Alatala
Senben Birin Kanna fala ni ito ra, a naxa, ‘€ wali!
Amasoto n luma nen ¢ Xon. 5 Hali ¢ mi gaxu bayo
n layirin nan tongoxi ¢ Xa, ¢ benbane to mini
Misiran yamanani. N ma Nii Saripanxi mon ¢
tagi” 6 Bayo Alatala Senben Birin Kanna ito nan
falaxi, a naxa, ‘Benun waxatidi, n mon boxo Xonna
nun kore Xonni maxama nen, € nun baane nun
xareyana.” 7 Alatala Senben Birin Kanna naxa,
‘N siyane birin yimaxama nen. Siyane kunfaxi
naxanxon,nayifa, nyibanxiniitorafe binyenna.’
8 Alatala Senben Birin Kanna falan niitora, a naxa,
‘N tan nan ghee gbetin nun xemaan na.” 9 Alatala
Senben Birin Kanna naxa, ‘Donxe ra banxini ito

binyen gbhoma ayi nen dangu a singen na.” Alatala
Senben Birin Kanna falan ni ito ra, a naxa, ‘N bone
xunbenla fima yireni ito nin.” ”

Barakan nun sarinantareyana
10 Dariyusi a mangayaan nee firinden kike solo-
manaaninden Xi moXonen nun naaninde loXoni,
Alatala yi falan ti Nabi Xage xa: 11 Alatala Senben
Birin Kanna ito nan falaxi, a naxa, “Sariyana nde
maxodin saraxaraline ma. 12 Xa sube dungina

nde kankanxi muxuna nde a domaan lenben na
naxan bata rasarinan saraxabadeni, na xanbi ra,

na doma lenben yi sa din donsena nde ra, buruna
hanma sabina hanma manpana hanma turena
hanma donse yo donse, na fan nasarinanxin nan
na ra ba?” Saraxaraline yi a yabi, e naxa, “A mi
saripanxi.” 13 Xage yi e maxodin, a naxa, “Nayi, xa
muxuna nde a yiin din binbin na, a saripanna yi
kala, a yi a yiin din na donse sifana nde ra, na fan
saripanna kalaxin nan na ra ba?” Saraxaraline yi

a yabi, e naxa, “Na fan mi fa sarinan.”™ 14 Nayi,
Xage mon yi falan tongo, a naxa, “Awa, Alatalaa
falan ni ito ra, a naxa, ‘Yamani ito nun siyani ito
fan na kii nin n tan yee ra yi. E kewanle birin na
kii nin. E naxan yo bama n xa saraxan na, a mi
saripan.’ ”

15 « <€ miri na ma, naxan fa € sotoma, folo to ma
siga yeen na. Benun ¢ xa Alatala Batu Banxin ti
gemene doxo folo e bode noe ra waxatin naxan i,
16 ¢ yiluxi ikii nin: Xa muxuna nde siga ligaseen ye
moXonen tongodeni sagan kui, a sa a ye fu nan liin
na. Xa a siga manpa ige sege seen ye tonge suulun

* 2:13: A mato Yatene 19.22 kui.

segedeni, a sa a ye moxXone nan liin na.’ 17 Alatalaa
falan ni ito ra, a naxa, ‘N bata yi ¢ wali Xonne

birin kala Xorinxorinna nun funen nun balabalan
kesene ra, koni € mi € xun Xete n ma. 18 Nayi, ¢

miri a ma ki fani, naxan fama ligadeni, folo to ma
siga yeen na, Kkeli neen kike solomanaaninden xi
moXonen nun naaninden ma, Alatala Batu Banxin
beten saxi loxon naxan yi. € miri na ma ki fani.
19 Sansina nde mon sagan kui ba? Benun to,
manpa binle nun Xode binle nun girenada binle mi
yibogixi mume. Konito dangu xanbini, n barakan
sama nen ¢ fe yi.” »

Sorobabeli sugandi fena

20 Alatala mon yi falan ti Xage xa kiken xi
moXonen nun naaninde loxoni, a naxa, 21 “Sa a fala
Yuda yamana kanna Sorobabeli xa, a n kore xonna
nun boxo Xonni maxama nen, 22 n yi mangane ba,
n yisiyane senben kala. N wontorone kalama nen
e nun naxanye e ragima. Soone nun soo ragine
birama nen, e birin yi faxa e ngaxakedenmane
silanfanna ra.”T 23 Alatala Senben Birin Kanna
falan ni ito ra, a naxa, “Selatili a dii xemen Sorob-
abeli, n ma walikena, na loxoni, n na i tongoma
nen, n yi i findi n ma taxamaseri yiisolirasoon
na,¥ bayo n bata i sugandi.” Alatala Senben Birin
Kanna falan nan na ra.

T 2:22: silanfanna: Sofane yengeso degemana. 223 Na
waxatini mangane yi e taxamasenna sama e kedi sebexine ma nen
alogo muxune xa e yii funfu kolon alo tanpuna. Na yi finde e yste
gbee taxamaseri yiisolirasoon funfun na.

